
ГАЗЕТ 1941 ЖЫЛДЫҢ 27 ЖЕЛТОҚСАНЫНАН ШЫҒА БАСТАДЫ

А У Д А Н  Т Ы Н Ы С Ы

Алдымен білім беру саласында жемісті еңбек еткен Алдаберген Құрмашев, Аққалам 
Дүйсембаева және Қыздығой Төленованың үйіне барған аудан әкімі олардың ұстаздық 
жолдағы қажырлы еңбегі мен ұрпақ тәрбиесіне қосқан үлесі үшін алғыс білдірді.

– Ұстаздар күні бір күнмен ғана шектелмеуі керек. Мен сіздерге мерекенің жалғасын 
ала келдім! – деді Ерғали Скендиров.

Ғұмырын шәкірт тәрбиесіне арнаған ардагер ұстаздар өздеріне көрсетілген құрметке 
ризашылықтарын білдіріп, ақ баталарын берді.

Сонымен қатар аудан әкімі өзіне білім беріп, тәлім-тәрбие берген ұстазы Жанат 
Амангелдіқызына да арнайы барып, мерекемен құттықтады.

– 1995 жылы жоғары оқу орнын тәмамдап, мектепке жас маман болып келген 
кезімде Ерғали Сисенғалиұлы оқитын 7-сыныпқа жетекшілік ету тапсырылды. Сол 
сыныптағы оқушыларымды мектеп бітіргенше жетеледім. Бүгінде сол шәкіртімнің 
абыройлы қызмет атқарып, аудан тізгінін қолына алғанын көріп, мақтанамын, – дейді 
Жанат Амангелдіқызы.

Ұстаз бен шәкірт өткен күндерді жылылықпен еске алып, әңгімелесті. Ұстазы
ның еңбегін ұмытпай, арнайы барып құрмет көрсетуі – кейінгі ұрпаққа үлгі боларлық 
тағылымды іс.

Е.СЕЛБАЕВА.

ШЕТПЕ АУЫЛЫНДАҒЫ 
ЖЫЛУ ЖҮЙЕСІНІҢ 
ДАЙЫНДЫҒЫ, ҚАРҒЫН 
СУДЫҢ БАҒЫТЫ ЖӘНЕ 
КОММУНАЛДЫҚ 
НЫСАНДАРДЫҢ 
ЖАҒДАЙЫ  АУДАН 
БАСШЫСЫНЫҢ НА-
ЗАР АУДАРҒАН НЕГІЗГІ 
МӘСЕЛЕЛЕРДІҢ 
ҚАТАРЫНДА.

Жуырда  аудан әкімі Ерғали Скен
диров ауылдағы бірқатар нысанды 
аралап, олардың қазіргі жай-күйімен 
танысты.

Алдымен орталық жылу қазан
дығының жұмысы қаралды. «Маң
ғыстау жылу, су» коммуналдық кә
сіпорнына қарасты нысан  Шетпедегі 
24 көпқабатты үйдің 336 отбасын, 26 
әлеуметтік және 12 кәсіпкерлік ны
санды жылумен қамтиды. Осыған 
байланысты қазандықтың қауіпсіз 
әрі үздіксіз жұмыс істеуі және жы-
лыту маусымына толық дайын бо-
луы маңызды.

Аудан әкімі тұрғындарға жылу 
беруде іркілістерге жол бермеу ке
ректігін атап өтіп, дайындық жұмыс
тарын толық аяқтауды тапсырды.

Бұдан соң жылу жүйесіне техни
калық су жеткізетін «Көздің суы» 
нысанына, сондай-ақ «Маңғыстау 
жылу, су» және «Таза Маңғыстау» 
кәсіпорындарының өндірістік база-
лары мен әкімшілік ғимараттарына 
назар аударылды. Танысу барысында 

«Маңғыстау жылу, су» кәсіпорны
ның ғимараты күрделі жөндеуді қажет 
ететіні және кадр мәселесін реттеу 
қажеттігі сөз болды.

Ауылдың инфрақұрылымына қа
тысты тағы бір маңызды мәселе – жа
уын-шашын кезінде жиналатын қар
ғын судың ағу бағыты. Аудан басшысы 
су өткізу өткелдерді қарап, суағысын 
тиімді реттеу жолдарын мамандар-
мен талқылады. Мұндағы мақсат елді 
мекенді су басу қаупінің алдын алу. 
Тиісті шешімдер мамандардың ұсы
ныстары негізінде қабылданбақ.

Сонымен қатар Жыңғылды ба
ғытынан Шетпеге кіреберісте ор
наласқан, ауыләкімдігінің теңгері
міндегі ескі ғимараттың жай-күйі 
қаралды. Нысанды бұзу мүмкіндігі 
зерделеніп, қолданыстағы талаптар
ға сәйкес шешім қабылдау қажеттігі 

айтылды.
Жылу жүйесінің сенімді жұмысы, 

коммуналдық кәсіпорындардың жағ
дайы және ауылдың қауіпсіздігіне 
қатысты мәселелер мекеннің қалыпты 
тіршілігін қамтамасыз етуде маңыз
ды рөл атқарады. Сондықтан анық
талған мәселелерді уақтылы шешу 
алдағы кезеңдегі негізгі міндеттердің 
бірі болмақ.

М.ЕРҒАЛИ.

Алдымен аудан басшысы сөз алып, 
ардагерлерге жылы лебізін білдірді. 
Елдің өсіп-өркендеуіне үлес қосқан аға 
буынның өмірлік тәжірибесі мен ақыл-
кеңесінің маңызын атап өтті.

Басқосуда ауданның Құрметті аза-
маты, қаржы және ауыл шаруашылығы 

салаларының ардагері Сұлтан Жұбаев 
пен ауданның Құрметті азаматы, батагөй 
ақсақал Шаймұрза Байпақов сөз сөйлеп, 
аудан басшысының жұмысына сәттілік 
тіледі. Ақсақалдар ел игілігі жолындағы 
еңбектің нәтижелі болуына тілектестік 
білдірді.

«Қарты бар үйдің қазынасы бар» 
демекші, үлкендердің өнегесі мен 
өмірден түйген тәжірибесі – кейін
гі буын үшін баға жетпес мұра. Осы 
тұрғыда кездесу барысында ауыл 
ардагерлері өздерін толғандырған 
мәселелерді көтеріп, елді мекендер
дің тыныс-тіршілігіне қатысты ұсы
ныстарды жеткізді. Аудан басшысы 
олардың пікірлерін тыңдап, көтерілген 
мәселелерге назар аударды.

Жүздесу барысында мұндай кез
десулердің маңыздылығы да сөз бол
ды. Ардагерлермен осындай басқосуды 
әр үш ай сайын өткізіп тұру жөнінде 
ұсыныс айтылды. Бұл – ел ішіндегі 
өзекті мәселелерді дер кезінде талқылап, 
тұрғындар мен жергілікті билік арасын
дағы байланысты нығайтуға мүмкіндік 
беретін бастама.

Айта кетелік аудан әкімі музейді ара-
лап, оның тыныс-тіршілігімен және экс-
позицияларымен танысты.

М.ЖЕБЕҚЫЗЫ.

АУЫЛ АХУАЛЫ  – 
ӘКІМ НАЗАРЫНДА

ҚАРИЯСЫН ҚҰРМЕТТЕГЕН 
ЕЛДІҢ ҚАДІРІ АРТАР

АПТА БАСЫНДА СЕРІКБОЛ ҚОНДЫБАЙ МЕМОРИАЛДЫҚ МУЗЕЙІНДЕ АУДАН 
ӘКІМІ ЕРҒАЛИ СКЕНДИРОВ АУДАН ЖӘНЕ АУЫЛ АРДАГЕРЛЕРІМЕН КЕЗДЕСТІ. 
ЕРКІН ФОРМАТТА ӨТКЕН ЖҮЗДЕСУДЕ ЕЛДІ МЕКЕНДЕРДІҢ ӨЗЕКТІ МӘСЕЛЕЛЕРІ 
ТАЛҚЫЛАНЫП, ҰСЫНЫСТАР АЙТЫЛДЫ.

ҰСТАЗҒА ҚҰРМЕТ КӨРСЕТУ, ОНЫҢ ЕҢБЕГІН БАҒА
ЛАУ – ҰРПАҚ ТӘРБИЕСІНЕ ҚОСҚАН ҮЛЕСІН ҰЛЫҚТАУ
ДЫҢ БІР КӨРІНІСІ. АРАДА ҚАНША ЖЫЛ ӨТСЕ ДЕ, ШӘКІРТ 
ЖҮРЕГІНДЕ ҰСТАЗҒА ДЕГЕН АЛҒЫС ПЕН СЫЙЛАСТЫҚ 
САҚТАЛАДЫ. ОСЫНДАЙ ҚҰРМЕТТІҢ БЕЛГІСІ РЕТІН
ДЕ ӨТКЕН АПТАДАҒЫ ҰСТАЗДАР МЕРЕКЕСІНДЕ АУ-
ДАН ӘКІМІ ЕРҒАЛИ СКЕНДИРОВ БІЛІМ САЛАСЫНДА 
ҰЗАҚ ЖЫЛДАР ЕҢБЕК ЕТКЕН АРДАГЕР ҰСТАЗДАРДЫҢ 
ШАҢЫРАҒЫНА АРНАЙЫ БАРЫП, МЕРЕКЕМЕН 
ҚҰТТЫҚТАДЫ.

Ұ СТАЗЫН 
ЛЫҚТАҒАН 
РПАҚ

АПТА БАСЫНДА АУДАН ӘКІМІ ЕРҒАЛИ 
СКЕНДИРОВТІҢ ТӨРАҒАЛЫҒЫМЕН 
ӨТКЕН АППАРАТТЫҚ ОТЫРЫСТА 
БІЛІМ БЕРУ, МӘДЕНИЕТ ЖӘНЕ СПОРТ, 
ӘЛЕУМЕТТІК ҚОЛДАУ САЛАЛАРЫНЫҢ 
ТОҒЫЗ АЙДАҒЫ ЖҰМЫСЫ 
ТАЛҚЫЛАНДЫ. ЕСЕПТІ КЕЗЕҢДЕ ҚОЛ 
ЖЕТКІЗГЕН НӘТИЖЕЛЕРМЕН ҚАТАР, 
АЛДАҒЫ УАҚЫТТА АТҚАРЫЛАТЫН 
ЖҰМЫСТАР МЕН ШЕШІМІН КҮТКЕН 
МӘСЕЛЕЛЕР ДЕ НАЗАРҒА АЛЫНДЫ.

Аудандағы 21 мектепте 8461 оқушы білім алады. Жалпы, 
аудан бойынша 52 білім беру ұйымы жұмыс істейді. Оның 
ішінде 19 мемлекеттік, 11 жекеменшік балабақша бар. Биыл 
9 мектеп пен 2 балабақша жөндеуден өткен. Балабақшаларда 
1953 бала тәрбиеленіп, 3-6 жас аралығындағы балалар мек-
тепке дейінгі тәрбиемен 100 пайыз қамтылған. Дегенмен, 
кезекте тұрған 181 баланың мәселесі де өзекті болып отыр.

Білім сапасы 60,7 пайызды құрап, өткен жылмен са
лыстырғанда 2,2 пайызға өскен. Оқушылардың облыстық, 
республикалық және халықаралық байқаулардағы жетістіктері 
де көңіл қуантады. Осы кезеңде 123 оқушы түрлі байқауларда 
жеңімпаз атанған. Биылғы 500 түлектің 450-і Ұлттық 
бірыңғай тестілеуге қатысып, 215-і білім грантын иеленсе, 
22 түлек «Алтын белгі» төсбелгісіне қол жеткізген. Оқушы
лардың әлеуметтік жағдайын қолдау мақсатында 3645 бала 
тегін ыстық тамақпен қамтылған. Ал 1534 оқушы 19 автобус 
арқылы тасымалданады.

Алдағы кезеңде Шетпе-1 елді мекенінде 300 орындық 
жаңа мектеп салу, 16 мектепті генераторлармен қамтамасыз 
ету және 4 мектепке робототехника кабинеттерін алу жос
парланып отыр.

Спорт саласындағы көрсеткіштер де назар аударуға 
тұрарлық. Аудан тұрғындарының 47,5 пайызына тең 16 756 
адам тұрақты түрде спортпен шұғылданады. Тоғыз айда 
ұйымдастырылған 61 жарысқа 3650 адам қатысқан. Аудан 
спортшылары әлем чемпионаттарынан 3, Азия чемпионатта-
рынан 10, Қазақстан чемпионаттарынан 34 медаль иеленген. 
Сонымен қатар ұзақ уақыт қараусыз тұрған жүзу бассейннің 
қайта іске қосылуы тұрғындар үшін маңызды жаңалық болды.

Мәдениет саласында есепті кезеңде 229 шара ұйым
дастырылып, 59 мың көрермен қамтылған. Жыңғылды 
ауылының «Дарын» ұжымы Ташкентте, «Шайыр» әжелер 
ансамблі Бакуде өткен байқауларда Гран-при иеленген. Ал 
шілде айында «Қараман ата» қорымының ЮНЕСКО-ның 
Бүкіләлемдік мұралар тізіміне енуі тарихи-мәдени мұраны 
сақтау бағытындағы маңызды оқиға ретінде аталды.

Әлеуметтік қолдау саласында да тұрғындардың 

қажеттіліктерін өтеу бағытында жұмыстар жүргізілген. 
Ауданда мүгедектігі бар 1940 адам тіркелген. Тоғыз айда 
125 адам гигиеналық құралдармен, 12 адам протездік құрал
дармен қамтамасыз етілген. 15 адамға жеке көмекші қызметі 
көрсетіліп, 71 адам үйде көрсетілетін әлеуметтік қызметпен 
қамтылған. Инватакси қызметі 26 адамға 137 рет ұсынылған.

Әлеуметтік төлемдер бойынша мамыр айында 1666 адам
ға 110 мың теңгеден, жалпы 183 млн. теңге көлемінде қара
жат төленген. Алтын және Күміс алқа иегерлеріне 19,3 млн. 
теңге, асыраушысынан айырылған 445 балаға 15,3 млн. теңге 
берілген. Сонымен қатар 58 отбасының 336 мүшесі  атаулы 
әлеуметтік көмек алған.

Жиын соңында аудан әкімі білім сапасын арттыру, 
Шетпе-1 елді мекеніндегі 300 орындық мектептің жобалау-
сметалық құжаттамасын әзірлеуді жеделдету және 9 білім 
беру ұйымындағы өрт қауіпсіздігіне қатысты кемшіліктерді 
жою жөнінде тапсырмалар берді.

Спорт нысандарының жай-күйі де назардан тыс қалма
ды. Шетпе, Шайыр, Шебір және Сайөтес елді мекендеріндегі 
спорт залдарды жөндеуге қажетті қаржыландыру мәселесін 
пысықтау және 600 орындық спорт кешенінің құрылысын 
бақылауда ұстау міндеттелді. Бұдан бөлек, әлеуметтік 
осал топтарға көрсетілетін көмектің сапасы мен уақытылы 
ұйымдастырылуына, соның ішінде инватакси және үйде 
қызмет көрсету жұмыстарына басымдық беру қажеттігі ай-
тылды. Алдағы қысқы маусымға дайындықты пысықтап, 
білім беру және мәдениет нысандарын жылумен қамту 
мәселесін қатаң бақылауда ұстау тапсырылды.

Е.ЖҰМАҒҰЛОВА.

Кездесуге «Маңғыстаумұнайгаз» 
АҚ мен оған қарасты 22 мекеменің 
өкілдері қатысып, кәсіпорындардағы 
бос жұмыс орындары, қызметке 
қабылдау талаптары және кадр сая-
саты жөнінде түсінік берді. Сондай-
ақ алдағы уақытта ашылатын жұмыс 
орындары туралы ақпарат ұсынылып, 
тұрғындар өздерін толғандырған 
сұрақтарға жауап алды.

Жиында жергілікті тұрғындардың 
еңбек нарығындағы мүмкіндіктерін 
кеңейту, кәсіпорындар мен жұмыс 

іздеушілер арасындағы байланысты 
нығайту және халықты жұмыспен 
қамту бағытындағы бірлескен жұмысты 
жандандыру мәселелері сөз болды.

Аудан әкімі Ерғали Скендиров тұр
ғындарды жұмыспен қамту мәселесі 
тұрақты назарда болуы керектігін атап 
өтіп, кәсіпорындармен байланысты 
күшейтудің және бос жұмыс орын
дары туралы ақпараттың тұрғындарға 
қолжетімді болуын қамтамасыз етудің 
маңыздылығына тоқталды.

А П Т А  А Й Ш Ы Ғ Ы

АУДАН ӘКІМІ ЕРҒАЛИ СКЕНДИРОВТІҢ ТӨРАҒАЛЫҒЫМЕН ТҰРҒЫНДАРДЫ ЖҰМЫСПЕН 
ҚАМТУ МӘСЕЛЕСІНЕ АРНАЛҒАН КЕЗДЕСУ ӨТТІ. ЖИЫН ОБЛЫС ӘКІМІНІҢ 2025 ЖЫЛҒЫ 
22 ҚАЗАНДА АУДАН ТҰРҒЫНДАРЫМЕН КЕЗДЕСУІ КЕЗІНДЕ БЕРГЕН ТАПСЫРМАСЫНА 
СӘЙКЕС ҰЙЫМДАСТЫРЫЛЫП, ОҒАН ӨНДІРІСТІК КӘСІПОРЫНДАРДЫҢ ӨКІЛДЕРІ МЕН 
ЖҰМЫС ІЗДЕУШІ АЗАМАТТАР ҚАТЫСТЫ.

ЕҢБЕКПЕН ҚАМТУ – 
БАСТЫ МІНДЕТ

ӘЛЕУМЕТТІК САЛАЛАР 
САРАЛАНДЫ

Е Л  Қ О Р Ғ А Н Ы

ОТАН АЛДЫНДАҒЫ БОРЫШТЫ ӨТЕУ – ӘРБІР АЗАМАТ 
ҮШІН ЖАУАПТЫ КЕЗЕҢ. ЖЫЛ САЙЫН АУДАН ЖАСТАРЫ 
МЕРЗІМДІ ӘСКЕРИ ҚЫЗМЕТКЕ ШАҚЫРЫЛЫП, ЕЛ ҚОРҒАНЫ 
ҚАТАРЫН ТОЛЫҚТЫРЫП КЕЛЕДІ. АУДАНДЫҚ ҚОРҒАНЫС 
ІСТЕРІ ЖӨНІНДЕГІ БӨЛІМ БАСТЫҒЫ Г.ТАЙШАЕВТЫҢ БЕР-
ГЕН АҚПАРАТЫНА СҮЙЕНСЕК, ЖЫЛ БАСЫНАН БЕРІ АУДАН-
НАН 69 АЗАМАТ ӘСКЕРГЕ АТТАНҒАН. АЛ КҮЗГІ ШАҚЫРУ 
НАУҚАНЫ АЯСЫНДА ҚЫРКҮЙЕК-ЖЕЛТОҚСАН АЙЛАРЫН-
ДА ТАҒЫ 40 ЖАС ЖІГІТТІ ӘСКЕРИ ҚЫЗМЕТКЕ ЖІБЕРУ ЖОС
ПАРЛАНЫП ОТЫР.

САРБАЗ САПЫ 
ЖАСАҚТАЛУДА

Қолданыстағы заңнамаға сәйкес, 18 бен 
27 жас аралығындағы, әскери қызметтен 
босатылуға немесе оны кейінге қалдыруға 
заңды негізі жоқ ер азаматтар әскер 
қатарына шақырылады. Шақырылушылар 
медициналық тексеруден өтіп, комис-
сия шешімі негізінде әскери қызметке 
жіберіледі. Қазір шақырту қағазы дәстүрлі 
жолмен ғана емес, SMS және eGov жүйесі 
арқылы да жеткізіледі. Электронды хабар-
лама да ресми шақырту болып есептеледі.

Заңда әскери қызметті кейінге қал
дыруға мүмкіндік беретін жағдайлар да 
қарастырылған. Олардың қатарында білім 
алу, денсаулық жағдайы және белгілі бір 
отбасылық мән-жайлар бар. Әр азаматтың 
жағдайы жеке қаралып, тиісті шешім заң 
талаптарына сәйкес қабылданады.

Әскери қызметін өтеген жастарға 
білім алуға және әлеуметтік қолдауға қа
тысты бірқатар мүмкіндік ұсынылады. 
Атап айтқанда, жоғары оқу орындары-
на түсу кезінде ҰБТ нәтижесін есеп-
ке алмай қабылдану, сондай-ақ қызметте 
жоғары нәтиже көрсеткен сарбаздардың 
білім грантын иелену мүмкіндігі қа
растырылған. Мұндай жеңілдіктер бел
гіленген талаптар мен іріктеу тәртібіне 

байланысты беріледі. Сонымен қатар 
мерзімді әскери қызмет өтеу кезеңінде 
және заңда белгіленген мерзімде несие 
төлемдерді кейінге қалдыруға мүмкін
дік бар.

Әскерге шақыру кезінде ата-аналар
ды алаңдататын мәселелердің бірі – ба
лаларының қауіпсіздігі мен әскери бө
лімдегі тұрмыс жағдайы. Осы бағытта 
ата-аналармен байланысты нығайтуға 
да көңіл бөлінеді. Әскери бөлімдерде 
WhatsApp чаттары құрылып, сарбаздарға 
демалыс және мереке күндері отбасымен 
бейнеқоңырау арқылы сөйлесуге жағдай 
жасалады. Бұдан бөлек, «Ашық есік» 
күндері ұйымдастырылып, жақындары 
әскери бөлімнің тыныс-тіршілігімен та-
ныса алады.

Әскери қызмет – жас азаматтың бо
йында тәртіп пен жауапкершілікті қа
лыптастырып, өзіне жүктелген міндетті 
орындауға үйрететін маңызды өмір кезеңі. 
Сондықтан әскерге шақыру науқанының 
заң талаптарына сай жүргізілуі, жастардың 
құқықтары мен қауіпсіздігінің сақталуы 
және ата-аналармен тұрақты байланыстың 
қамтамасыз етілуі айрықша мәнге ие.

ӨЗ ТІЛШІМІЗ.

Қазақстан Республикасы 
мәслихаттар депутаттарын 

сайлау туралы
2026 жылғы 29 қарашада Қазақстан Республикасы мәслихаттары депутаттарының 

кезектен тыс сайлауы өтеді.
Мәслихаттар – тиісті әкімшілік-аумақтық бөліністегі халықтың еркін білдіретін 

және оны іске асыру қажетті шараларды белгілейтін, сондай-ақ олардың жүзеге асы-
рылуын бақылайтын жергілікті өкілді органдар.

Мәслихаттар депутаттарының өкілеттік мерзімі – бес жыл. 
Мәслихат депутаттары жалпыға бірдей, тең төте сайлау құқығы негізінде жасы-

рын дауыс беру арқылы сайланады.
Қазақстан Республикасының 20 жасқа толған азаматы мәслихат депутаты бола 

алады. 
Сот іс-әрекетке қабілетсіз деп таныған, сондай-ақ сот үкімі бойынша бас бостан

дығынан айыру орындарында отырған азаматтардың; 
сотталғандығы заңмен белгіленген тәртіппен өтелмеген немесе алып тасталмаған 

адамның; 
сыбайлас жемқорлық қылмыс және сыбайлас жемқорлық құқық бұзушылық жаса-

уда кінәсін сот заңда белгіленген тәртіппен таныған адамның сайлануға құқығы жоқ.
Астана, облыстар және республикалық маңызы бар қалалар мәслихаттарының депу-

таттары аралас сайлау жүйесі бойынша сайланады. Біртұтас аумақтық сайлау округінің 
аумағы бойынша пропорционалды өкілдік жүйесі бойынша депутаттардың жарты-
сы, екінші жартысы - бірмандатты аумақтық сайлау округтері бойынша сайланады.

Аудандар мен қалалар мәслихаттарының депутаттары бірмандатты аумақтық сай-
лау округтері бойынша сайланады.

Мәслихаттар депутаттығына:
- партиялық тізімдер бойынша сайланатын кандидаттарды ұсыну құқығы – сая-

си партияларға;
- бірмандаттық аумақтық сайлау округтер бойынша сайланатын кандидаттарды 

ұсыну құқығы – саяси партияларға, қоғамдық бірлестіктерге, сондай-ақ егер жарғыда 
тиісті өкілеттік көзделген болса, олардың құрылымдық бөлімшелеріне (филиалдары 
мен өкілдіктеріне) және өзін-өзі ұсыну арқылы азаматтарға тиесілі.

Аумақтық сайлау округі бойынша бір саяси партиядан бір ғана тізімді тіркеуге жол 
беріледі, онда әйелдер мен жастардың саны жиынтығында, оған енгізілген адамдардың 
жалпы санының кемінде отыз пайызын құрауға тиіс.

Ешкім біреуден артық сайлау округінде кандидат болып ұсыныла алмайды. 

Маңғыстау ауданының аумақтық сайлау комиссиясы.

Қ Ұ Н Д Ы  Ж Ә Д І Г Е Р

Қазақ халқының рухани тарихында ақын-
жыраулардың орны ерекше. Солардың 
бірі – Маңғыстау өңірінің көрнекті 

ақыны Қашаған Күржіманұлы. Ақынның шығар
машылық мұрасы ғана емес, оның өміріне қатысты 
сақталған тарихи жәдігерлер де халық үшін аса 
құнды. Осындай жәдігерлердің бірі – Қашаған 
ақынның сүйегін орауға пайдаланылған кілем. Бұл 
бұйым қарапайым тұрмыстық зат ретінде ғана 
емес, халқымыздың жерлеу дәстүрі мен дүниета
нымынан хабар беретін тарихи-мәдени мұра ре
тінде бағалы. Осы тарихи жәдігердің мәні мен құн
дылығын тереңірек түсіну үшін Қашаған Күр
жіманұлының өмір жолына тоқталу керек деп ой-
лаймын. Өйткені белгілі тұлғаның өмірі мен тағ
дырына қатысты сақталған әрбір зат сол дәуірдің 
тарихи-мәдени болмысынан сыр шертеді. Қашаған 
ақын – өз заманының шындығын жырына арқау ет-
кен, халықтың мұң-мұқтажын толғаған, қазақтың 
рухани мұрасында өзіндік орны бар көрнекті тұлға.

Халық арасында жырлары кең тараған суырып-
салма, дүлдүл ақын, Адайдың бес жүйрігінің бірі – 
Қашаған Күржіманұлы 1841 жылы 7 қаңтарда 
Түркменстанның Ташауыз деген жерінде кедей-
шаруа отбасында дүниеге келеді. Қашаған жырла-
ры қазақ жерінің батыс аймағына, қарақалпақ, 
түрікмен елдеріне кеңінен тараған. Ескіше хат та-
нып, жаза білерлік сауаты болғанмен Қашаған көне 
жыраулар дәстүрімен ауызша жырлаған. Ақынның 
өміріне тоқталсақ, әкеден жастай жетім қалып жоқ
шылық тауқыметін көреді. Кейін сол ауыр күндерді 
ақын төмендегідей тебірене еске алады:

Атам бір қайтты дүниедан
Бес жаста жетім қалдырды,
Басыма қайғы салдырды
Анам көрді жесірлік,
Өзім көрдім жетімдік
Сөйтіп, басым қаңғырды.
Әкесі Күржіман өлген соң ескілікті әдет-ғұрып 

салты бойынша анасы Ырыстыны қайынағасы 
Сәрсенбайға атастырады.Бірнеше жыл өгей әкесі 
Сәрсенбайдың тәрбиесінде болады. Көп ұзамай 
анасы қайтқан соң, 13 жастағы Қашаған бала өз 
бетімен кәсіп іздеп Көкжар жәрмеңкесіне барып, 
Орынборға мал айдайтын саудагерге жалданады. 
Бір жылдай бұғанасы бекімеген баланың 
қиындығы мен азабы мол кәсіп жігерін жасыта ал-
майды. Қашағанға ақындықтың қонуы туралы не-
мере інісі жыршы Шәдіман Үсембаев былай дейді. 
Бірде шаршап шалдыққан бала ұйықтап кетсе, 
түсінде бір қара кісі тұрғызып: 

– Дорбалап аласың ба, қапшықтап аласың ба? – 
деп сұрайды.

– Бергеніңді аламын, – дейді Қашаған. Қара 
кісі: «Өнер бердім, елге шаш», – деп батасын беріп 
кетеді. 

Ел әңгімелеріне қарағанда, Қашағанды жастай 
жиын, тойға апарып, ақындық өнерге баулыған 
Қалнияз ақын. Жас кезінен жаттай, еліктеп өскені 
Махамбет пен Шернияз, Абыл мен Есет жырлары. 
Бұрынғы өнер иелері секілді Қашағанда қалың ел 
арасын көп аралаған: Маңғыстау, Хорезмнің ойы, 
Еділ, Жайық, Қобда, Жем, Сағыз, Ойыл, Қиыл бой-
лары. Құрманғазы мен Нұрым, Ақтан мен Мұрат, 
Қашқынбай мен Ізімшайыр, Балаораз бен Қоспақ, 
Өмір мен Ығылмен, Нұрпейіс пен Мұрын сияқты 
айтулы саңылақтармен, «Адайдың жеті қайқысы» 
атанған Әділ, Шолтаман, Тастемір, Досат, Жыл
келді, Өскінбай, Тұрсын сияқты күйші, әншілермен 
кездеседі. 

Қашағанның мұрасынан бүгінге жеткені – 30-ға 
тарта терме, толғаулары, төрт айтыс, үш жыр дас
таны. Бір топ өлеңдерінде ақын байлардың жиын
тық бейнесін беріп, олардың мінездерін шебер су-
реттеген. Байлардың өзге емес, өздерінің ішіп-жеу
ге көзі қимайтын дүниеқоңыздығын, сараңдықта
рын шенейді. Қашаған ақындығының бір қыры ай-

тыс өнерінде танылады. Ізбас ақынмен, тама Ізім
шайырмен, Нұрым ақынмен болған айтыстарда 
Қашағанның өнері шыңдала түседі. 

Ізбаспен айтыс 1927 жылы, Қашаған ақынның 
80 жастан асқан кезі болатын. Ақынның қарсыласы 
Қашағанның перзентсіздігін, кедейлігін мұқатса, 
Ізбас сияқты атаққұмарды Қашекем мірдің оғындай 
өткір сөздермен түйреп, ел алдында масқара етеді. 

Қашаған болсаң таяма 
Барың болса аяма
Оңтайлы жігіт жүйрік ат 
Қашқанмен сені қояма
Сонда Қашаған былай деп оны сөзбен буыпты:
Көз салдыңба Ізбас-ау!
«Жасы жеткен қарт қой-деп
Буындары босаған»
Мен сені әлі артық көрмеймін
Шыбын мен шіркей, масадан. 
Ақынның сын семсеріне ілінгендер тек байлар 

ғана емес, қулық пен сұмдықты өмірдің мәні сана
ған саудагерлер мен сопы, молдалар, атқамінерлер 
мен билер. «Есқали сұпыға айтқаны», «Қуаңдаған 
қу Бисен», «Домбыраның қақпағы», «Мұстахқа»,  
т.б. сатиралық өлеңдері ел арасына кеңінен та
раған. Қашағанның бір топ өлеңдері – қазақтың 
тұрмыс-салт дәстүріне арналады: «Аралбайды жұ
батуы», «Қонақкәде», «Той бастар», «Бата». 

Қашаған халықтың әдет-ғұрып, тұрмыс-салтын 
терең білген, ауыз әдебиетінде әріден келе жатқан 
көңіл айту, беташар, тойбастар, қонақкәде, тілек-
бата мазмұнындағы өлеңдерді дамыта түскен. 
Жыршы, әншілер ел арасына тараған тұрмыс-салт 
өлеңдерін жаттап айтатын болса, Қашаған сияқты 
суырыпсалма ақындар әр тойдың, әр оқиғаның ке
лісіне, мәніне лайық жырды қолма-қол шығарып 
отырған. Көлемді шығармалардан бізге жеткені Қа
шағанның: «Адай тегі», «Атамекен», «Топан» атты 
үш дастаны. 

Ілияс Жансүгіров «Қашаған – жүйрік жырау, 
елдің тілі» деп текке айтпаған. Ол ұрымтал, 
өр, өткір, сын, сықақ мәнді қуатты да құнар

лы шығармаларымен халықтың құрметіне бөленген 
бұқара жыршысы. Ақынның шығармалары респуб
ликалық Ғылым академиясының қолжазбалар қо
рында сақталған.

Екі дәуірдің куәгері Қашаған ақын 88 жас жа-

сап, 1929 жылы тамыз айының 25-і күні бұл фә
ниден аттанады. Бейіті Шайырда, Құла Ат тауының 
маңында Қырықкез қауымында.

Тарихи тұлғалардың есімі халық жадында 
көбіне олардың шығармашылық мұрасы арқылы 
сақталады. Алайда сол тұлғалардың өмірімен бай-
ланысты заттық дүниелер де тарихи таным үшін 
маңызды дерек көзі болып табылады. Мұндай 
жәдігерлер белгілі бір дәуірдің тұрмысын, мәде
ниетін, адамдар арасындағы қарым-қатынасты жә
не тарихи оқиғаларды көз алдымызға елестетуге 
мүмкіндік береді. Қашаған ақын бақилық болғанда 
ағасы Сәрсенбаев Өсербайдың үйінен шығарған 
кезде Қашаған ақынның сүйегін орауға пайда
ланылған кілем Маңғыстау аудандық музейінде 
сақтаулы. Бүгінде музей қорында сақталған бұл 
кілем қазақтың дәстүрлі тоқыма өнерінің үлгісі 
ретінде ғана емес, Маңғыстау өңірінің тарихи жа-
дымен сабақтас мемориалдық жәдігер ретінде де 
ерекше құнды. Жәдігерге қатысты сақталған ауыз-
ша деректер оны Қашаған ақынның жерлену тари-
хымен байланыстырады. Осы тұрғыдан алғанда, 
кілемнің музейлік құндылығы оның материалдық 

ерекшеліктерімен қатар, өз бойында сақтаған тари-
хи естелік пен халық жадында жатқан деректер 
арқылы айқындалады. Қашаған Күржіманұлына 
қатысты сақталған кілемнің ерекшелігі де осында. 
Бұл жәдігер ақынның шығармашылығын емес, 
оның өмірінің соңғы кезеңіне байланысты халық 
жадында сақталған тарихи деректі жеткізеді. Сон
дықтан оның маңызы тек материалдық бұйым 
ретінде емес, мемориалдық мұра ретінде де баға
ланады.

Қашаған ақынның сүйегін орауға пайдала
нылған кілем өзінің көркемдік және компози
циялық құрылымы жағынан қазақтың дәстүрлі 
тоқыма өнеріне тән ерекшеліктерді танытады. Жә
дігер таза табиғи жүннен жасалған жіптен то
қылған. Өлшемі 140 × 300 сантиметрді құрайды. 
Кілем көлденеңінен созылыңқы төртбұрышты пі
шінде жасалған. Кілемнің түстік шешімінде қызыл 
және қызғылт реңктер басым. Сонымен қатар қара, 
көкшіл және ақшыл түстер қолданылған. Қара түс
ті жіптер өрнектердің құрылымын айқындап, олар
дың жиектік шекарасын білдіреді. Ал ақшыл және 
көкшіл түстер негізгі қызыл түсті фонда реңктік 
контраст қалыптастырады. Кілемнің композиция
лық құрылымы орталық алаң мен оны төрт жа
ғынан қоршаған жиектік өрнектерден тұрады. Не
гізгі алаңда ірі көпқырлы өрнекшелер үш қатарға 
бес-бестен орналасқан. Осылайша кілемнің ор
талық бөлігінде барлығы он бес ірі өрнекше орна-
ласып, тұтас композициялық жүйе қалыптастыр
ған. Әрбір ірі өрнекшенің орталық бөлігінде «+» 
белгісіне ұқсас геометриялық өрнек байқалады. 
Олардың айналасына симметриялы түрде ілмек, 
ирек, гүлге ұқсас және басқа да геометриялық эле-
менттер орналастырылған. Мұндай өрнектердің 
жүйелі қайталануы кілемге ырғақтылық пен тұтас
тық береді.

Кілемдегі өрнектердің көпшілігі геометриялық 
сипатта болғанымен, композиция құрамында 
өсімдік тектес және мүйіз тәрізді иірім элементтер 
де кездеседі. Бұл дәстүрлі сәндік-қолданбалы өнер
ге тән өрнектік жүйенің көпқырлылығын көрсетеді. 
Ірі өрнекшелердің арасындағы бос кеңістіктер де 
арнайы сәндік элементтермен толықтырылған. 
Мұнда айқасқан сызықтардан құралған «Х» тәрізді 
өрнектер, ұсақ гүлшелер, ромб тәрізді және сатылы 

геометриялық нақыштар орналасқан. Қосалқы өр
нектер негізгі композицияны толықтырып қана 
қоймай, кілемнің көркемдік тұтастығын көрсетеді.
Кілемнің төрт шетін айналдыра жүргізілген кең 
жиек негізгі композицияны қоршап, тұтас сәндік 
құрылымды қалыптастырады. Жиек бойында қай
таланып орналасқан көп қырлы, сатылы және «+» 
белгісі тәрізді өрнектер бар. Бұрыштық бөліктерде 
де орталық өрнектермен сабақтас геометриялық 
нақыштардың қолданылуы композицияның өзара 
байланысын көрсетеді.

Жәдігердің тарихи құндылығы оның 
Қашаған Күржіманұлының жерлену 
тарихымен байланысы арқылы айқын

далады. Кілемге қатысты ел аузында сақталған де-
ректер бойынша, бұл бұйым 1929 жылы Қашаған 
ақынның сүйегін орауға пайдаланылған. Кілемнің 
тарихына қатысты мәліметтердің бірі Өсербайдың 
немере қызы Ақайдың айтуымен байланысты. От
басылық ауызша дерек бойынша, Қашаған ақын
ның және оның ағасы Өсербайдың сүйектері осы 
кілемге оралып, Өсербайдың үйінен шығарылған.

Ауызша тарих белгілі бір өңірдің өткенін тану-

да маңызды дерек көзі болып табылады. Әсіресе 
жазба құжаттар толық сақталмаған жағдайда, от
басылық естеліктер мен ұрпақтан-ұрпаққа жеткен 
әңгімелер тарихи оқиғалар туралы мәлімет беруге 
мүмкіндік жасайды. Қашаған ақынға қатысты осы 
кілемнің тарихы да халық жадында сақталған 
осындай ауызша деректермен сабақтас.

Кілемнің тарихындағы маңызды кезеңдердің 
бірі – оның отбасылық мұрадан музей қорындағы 
тарихи жәдігерге айналуы. Жәдігерді Қашаған 
ақынның ағасы Өсербайдың немересі Болат Ахме-
тов 2002 жылғы 10 қазанда музей қорына тапсыр
ған. Осылайша ұзақ уақыт белгілі бір әулеттің та-
рихи жадында сақталған бұйым музейлік қорға қа
былданып, көпшілікке ортақ мәдени мұра мәр
тебесіне ие болды. Мұндай үрдіс жеке отбасылық 
заттың тарихи және қоғамдық құндылыққа айналу-
ын көрсетеді. Музей қорына қабылданғаннан кейін 
жәдігер тек сақталатын бұйым ретінде ғана емес, 
ғылыми зерттеу, тарихи таным және мәдени-ағар
тушылық жұмыстар үшін маңызды дерек көзіне ай-
налады. Кілемнің Қашаған ақынмен байланысы ту-
ралы ауызша мәліметтердің музейлік құжаттармен 
бірге сақталуы оның мемориалдық құндылығын 
арттыра түседі.Аталған кілемнің басты құндылығы 
оның бірнеше мәдени және тарихи оқиғаны өз бо
йына жинақтауында. Бір жағынан, бұл – қазақтың 
дәстүрлі тоқыма өнерінің көркем үлгісі. Оның таза 
табиғи жүннен жасалған жіптен тоқылуы, геомет
риялық және өсімдік тектес өрнектерінің үйлесімі, 
түстік шешімі ұлттық сәндік-қолданбалы өнердің 
ерекшеліктерін танытады.

Екінші жағынан, кілем Маңғыстау өңірінің 
тарихи жадымен байланысты. Жәдігерге 
қатысты сақталған ауызша деректер 

оның Қашаған Күржіманұлының жерлену тарихы-
мен сабақтас екенін көрсетеді. Осы ерекшелік 
кілемге қарапайым тұрмыстық бұйымнан өзгеше 
тарихи мән береді.

Үшіншіден, кілем мемориалдық жәдігер ре
тінде құнды. Мемориалдық жәдігерлер белгілі бір 
тарихи тұлғаның өмірімен немесе оның тағды
рындағы маңызды оқиғамен байланысты болады. 
Қашаған ақынның сүйегін орауға пайдаланылғаны 
туралы дерек бұл кілемді ақын тұлғасына қатысты 
тарихи естелікті сақтаушы заттық мұра ретінде 
қарастыруға мүмкіндік береді.

Қорыта айтқанда, Қашаған ақынның сүйегін 
орауға пайдаланылған кілем – өзінің тарихи және 
мәдени маңызы жағынан ерекше жәдігер. Ол бір 
мезгілде қазақтың дәстүрлі тоқыма өнерінің көр
кем үлгісі, Маңғыстау өңірінің этнографиялық 
мұрасы және Қашаған Күржіманұлының өмірімен 
байланысты мемориалдық құндылық болып табы-
лады. Жәдігердің көркемдік ерекшелігі оның өр
нектік-композициялық құрылымынан, түстік ше
шімінен және дәстүрлі тоқу техникасынан көрінеді. 
Ал тарихи құндылығы Қашаған ақынның жер
ленуіне қатысты халық жадында сақталған ауызша 
деректермен сабақтас. Кілемнің 2002 жылы музей 
қорына тапсырылуы оның сақталуы мен кейінгі 
ұрпаққа жеткізілуіне мүмкіндік берді. Бүгінде бұл 
жәдігер өткен тарихтың үнсіз куәгері ретінде музей 
қорындағы құнды заттардың бірі саналады.Тарихи 
тұлғаларға қатысты мұндай жәдігерлерді сақтау – 
тек бір бұйымды қорғау емес, халықтың тарихи жа-
дын, рухани мұрасын және мәдени сабақтастығын 
сақтау болып табылады. Осы тұрғыдан алғанда, 
Қашаған ақынның сүйегін ораған кілем Маңғыстау 
тарихы мен қазақ халқының мәдени мұрасын таны-
татын ерекше мемориалдық жәдігер ретінде ба
ғаланады.

К.ЖҮНБАСОВА, 
Ә.Кекілбайұлы атындағы Маңғыстау облыстық 

тарихи-өлкетану музейінің 
Маңғыстау аудандық филиалының меңгерушісі.

ҚАШАҒАН АҚЫННЫҢ СҮЙЕГІН 

МЕНІҢ БҰЛ МАҚАЛАМДА МАҢҒЫСТАУ ӨҢІРІНІҢ КӨРНЕКТІ АҚЫНЫ 
ҚАШАҒАН КҮРЖІМАНҰЛЫНЫҢ СҮЙЕГІН ОРАУҒА ПАЙДАЛАНЫЛҒАН, 
ҚАЗІРГІ ТАҢДА МУЗЕЙ ҚОРЫНДА САҚТАУЛЫ ТҰРҒАН ТАРИХИ КІЛЕМНІҢ 
ЕРЕКШЕЛІГІ ҚАРАСТЫРЫЛАДЫ. ЖӘДІГЕРДІҢ ШЫҒУ ТАРИХЫ, МУЗЕЙ-
ГЕ ТҮСУ ЖОЛЫ, КӨРКЕМДІК-КОМПОЗИЦИЯЛЫҚ ҚҰРЫЛЫМЫ, ТОҚЫЛУ 
ТЕХНИКАСЫ МЕН ӨРНЕКТІК ЕРЕКШЕЛІКТЕРІ СИПАТТАЛАДЫ. ТАЗА 
ТАБИҒИ ЖҮННЕН ЖАСАЛҒАН ЖІПТЕН ТОҚЫЛҒАН, ҚЫЗЫЛ-ҚЫЗҒЫЛТ 
ТҮСТІ ФОНДА ГЕОМЕТРИЯЛЫҚ ЖӘНЕ ӨСІМДІК ТЕКТЕС ӨРНЕКТЕРМЕН 
БЕЗЕНДІРІЛГЕН КІЛЕМ ҚАЗАҚТЫҢ ДӘСТҮРЛІ ТОҚЫМА ӨНЕРІНІҢ ӨЗІНДІК 
ҮЛГІСІН ТАНЫТАДЫ. СОНЫМЕН ҚАТАР ЖӘДІГЕРГЕ ҚАТЫСТЫ ЕЛ АУЗЫН-
ДА САҚТАЛҒАН АУЫЗША ДЕРЕКТЕР НЕГІЗІНДЕ ОНЫҢ ҚАШАҒАН АҚЫННЫҢ 
ЖЕРЛЕНУ ТАРИХЫМЕН БАЙЛАНЫСЫ САРАЛАНАДЫ. 2002 ЖЫЛЫ МУ-
ЗЕЙ ҚОРЫНА ҚАБЫЛДАНҒАН КІЛЕМНІҢ ТАРИХИ-ЭТНОГРАФИЯЛЫҚ ЖӘНЕ 
МЕМОРИАЛДЫҚ МАҢЫЗЫ АЙҚЫНДАЛЫП, ОНЫҢ ХАЛЫҚТЫҢ ТАРИХИ ЖА-
ДЫН САҚТАУДАҒЫ ОРНЫ ЗЕРДЕЛЕНЕДІ. ЗЕРТТЕУ БАРЫСЫНДА ЖӘДІГЕРДІҢ 
ТЕК ТҰРМЫСТЫҚ БҰЙЫМ ЕМЕС, БЕЛГІЛІ ТАРИХИ ТҰЛҒАНЫҢ ӨМІРІМЕН 
САБАҚТАС ҚҰНДЫ МӘДЕНИ МҰРА ЕКЕНІ КӨРСЕТІЛЕДІ. 

ОРАҒАН КІЛЕМ — МУЗЕЙ  ҚОРЫНДА 

№40 (10724) 15 қазан 2026 жыл

ОБЩЕСТВЕННЫЕ 
СЛУШАНИЯ

ТОО «Бузачи Нефть» сообщает о проведении общественных слу-
шаний в форме открытых собраний по Проектам: 

1.  РООС к рабочему проекту: «Модернизация м/р Каратурун 
Восточный №6 рабочего проекта «Обустройство месторождений 
Каратурун Морской, Каратурун Восточный. Система сбора и транс-
порта нефти на контрактных территориях ТОО «Бузачи Нефть» (без 
сметной документации)»;

2. РООС к рабочему проекту: Расширение №1 рабочего проек-
та Модернизация м/р Каратурун Восточный №3» рабочего проек-
та «Обустройство Месторождений Каратурун Морской, Каратурун 
Восточный. Система сбора и транспорта нефти на контрактных тер-
риториях ТОО «Бузачи Нефть»» (без сметной документации);

3. РООС к рабочему проекту:  «Реконструкция Установки пред-
варительного сброса воды» Мангистауская область, Мангистауский 
район»;

4. РООС к рабочему проекту: «Модернизация м/р Каратурун 
Восточный №5 рабочего проекта «Обустройство месторождений 
Каратурун Морской, Каратурун Восточный. Система сбора и транс-
порта нефти на контрактных территориях ТОО «Бузачи Нефть»»;

5. РООС к рабочему проекту: «Модернизация м/р Каратурун 
Морской №6 рабочего проекта «Модернизация м/р Каратурун 
Морской №2 рабочего проекта «Обустройство Месторождений 
Каратурун Морской, Каратурун Восточный. Система сбора и транс-
порта нефти на контрактных территориях ТОО «Бузачи Нефть»;

6. РООС к рабочему проекту: «Модернизация м/р Каратурун 
Морской № 7 рабочего проекта «Обустройство Месторождений 
Каратурун Морской, Каратурун Восточный. Система сбора и транс-
порта нефти на контрактных территориях ТОО «Бузачи Нефть»;

7. Корректировка проектов Нормативов эмиссий Загрязняющих 
веществ (НДВ) в атмосферу для месторождений Каратурун 
Восточный и Каратурун Северно-Восточный, ПУО, ППЭК, ППМ 
на 2027-2029гг; Проект инвентаризации стацонарных источников.

8. Проект Нормативов эмиссий Загрязняющих веществ (НДВ) 
в атмосферу для месторождения Каратурун Морской, НДС, ПУО, 
ППЭК, ППМ на 2027 г; Проект инвентаризации стацонарных ис-
точников. Дата, время и место проведения общественных слуша-
ний: 19 ноября 2026 года в 11:00 часов, по адресу: Мангистауская 
область, Мангистауский район, Шебирский с.о., село Шебир, в зда-
нии дома культуры.

Географические координаты участка и географические коорди-
наты территории воздействия: 45°21,54” c.ш. 52°19,41” в.д.

Наименование и контактные данные заказчика: ТОО «Бузачи 
Нефть», г. Актау, микрорайон 13, здание 32В, тел. 8 (7292) 290-
211; БИН: 0931240001487, Эколог: Тажмуратова Кунсулу, телефон 
87775996014.

Наименование и контактные данные разработчика: ТОО «Рекорд 
Консалт», Ақтөбе қ. Маресева, 38, бөл.7, тел: 87014848005. БИН: 
100740003476, ТОО «Проектный Институт Нефти и Газа» БИН: 
020540002582, г. Актау, мкрн 14, здание 61/1, e-mail: info@pinig.kz

  Ссылка на онлайн подключение:
https://us05web.zoom.us/j/83842602890?pwd=a1fu9wNJbAJp1TT

MG1t2pn0DrDkTBt.1
Идентификатор конференции: 838 4260 2890, Код доступа: 

3Qq1Bi
Наименование местного исполнительного органа и контактные 

данные лица, ответственного за организацию общественных слуша-
ний: ГУ «Управление природных ресурсов и регулирования приро-
допользования Мангистауской области» Отдел экологической экс-
пертизы проектов – главный специалист Базарбай С.С., эл.почта:  
s.bazarbay@mangystau.gov.kz., тел.8(7292) 43-10-88; 8 (778) 113-9897.

Замечания и предложения принимаются на сайте https://
ndbecology.gov.kz/ и s.bazarbay@mangystau.gov.kz. 

Документация по проекту размещена на сайте  Информационная 
система https://ndbecology.gov.kz/, и интернет-ресурсе https://www.gov.
kz/memleket/entities/mangystau-eco/documents/  . Дополнительная ин-
формация по тел.: 87789166528

№449

ОБЩЕСТВЕННЫЕ СЛУШАНИЯ
ТОО «Ком-Мунай» сообщает о проведении общественных слушаний по проектам: Проект 

«Нормативов допустимых выбросов загрязняющих веществ в атмосферу для ТОО «Ком-Мунай» 
2027-2029 года». «Программа экологического контроля для ТОО «Ком-Мунай» на 2027-2029 
года», «Программа управления отходами на 2027-2029 года», «Проект нормативов допустимых 
сбросов загрязняющих веществ для ТОО «Ком-Мунай» на 2027-2029 года»; План природоохран-
ных мероприятий, Проект инвентаризации стационарных источников выбросов. РООС к про-
екту «Модернизация замерных установок на площадках манифольдов Р-1, Р-2, ВРП-500 место-
рождения Комсомольское» 

Географические координаты участка и географические координаты территории воздействия: 
45о14’23’’ СШ 53о41’00’’ ВД 

Слушания состоятся: 
Мангистауская область, Мангистауский район, Акшымрауский с.о., с.Акшимирау, здание 

акимата, 02.12.2026 в 15:00
Платформа ZOOM: https://us06web.zoom.us/j/86286733990?pwd=YQmxTcYgpbLfFsba9qBT

KO8IWwpR6j.1 
Идентификатор конференции: 862 8673 3990
Код доступа: 004068
Слушания состоятся:
Мангистауская область, Мангистауский район, Сайотесский с.о., с.Сайотес, Дом Культуры
 03.12.2026  в 11:00
Платформа ZOOM: https://us06web.zoom.us/j/83358793440?pwd=QfQFxXS1ruIkg8JApAatA

aZ5o9ramJ.1 
Идентификатор конференции: 833 5879 3440
Код доступа: 642255
Заказчик: ТОО «КОМ-МУНАЙ», БИН: 001040000537, 8-777-559-1864; yekaterina.arustamova@

magnetic.kz Разработчик: ТОО «Рекорд Консалт»,  г. Актау, 17 мкр, 20 дом, 21 офис, тел: 
87014848005. БИН: 100740003476 , ТОО «KJS Project & Consulting», Мангистауская область, 
г.Актау, 29а мкр., зд. 54, тел. +7 (7292) 55 00 53, эл.почта: kjs_project@inbox.ru

Документация размещена на портале https://ndbecology.gov.kz, и интернет-ресурсе  https://
www.gov.kz/memleket/entities/mangystau-eco/documents/ 

Адрес электронной почты по которой можно запросить материалы:  too_ record_konsalt@
mail.ru,  87017763393.

Замечания и предложения принимаются на https://ndbecology.gov.kz, и электр. адрес МИО 
s.bazarbay@mangystau.gov.kz

№450

ҚОҒАМДЫҚ ТЫҢДАУ
«Ком-мунай» ЖШС келесі жобалар бойынша қоғамдық тыңдаулар өткізетінін хабарлайды 

2027-2029 жж. арналған «Нормативті рұқсат етілген шығарындылар» «НРШ» жобасы; 2027-
2029жж. арналған «Қалдықтарды басқару бағдарламасы», 2027–2029жж. арналған «Өндірістік 
экологиялық бақылау бағдарламасы», 2027–2029жж. арналған «Ластаушы заттардың жол 
берілетін төгінділері нормативтерінің жобасы» «Табиғатты қорғау іс-шараларының жоспары», 
Стационарлық шығарындылар көздерін түгендеу жобасы. «Комсомольское» кен орнындағы Р-1, 
Р-2, ВРП-500 манифольд алаңдарындағы өлшеу қондырғыларын жаңғырту» жобасына қоршаған 
ортаны қорғау бөлімі.

Учаскенің географиялық координаттары және әсер ету аумағының географиялық координат-
тары: 45о14'23'' СЕ 53о41'00'' ШБ 

Тыңдаулар өтетін орны мен уақыты: 02.12.2026 жылы сағат 15.00-де,
Маңғыстау облысы, Манғыстау ауданы, Ақшымырау ауылы Әкімшілік ғимаратында өтеді. 
 Платформа ZOOM: https://us06web.zoom.us/j/86286733990?pwd=YQmxTcYgpbLfFsba9qBT

KO8IWwpR6j.1 
Конференция идентификаторы: 862 8673 3990
Кіру коды: 004068
Тыңдаулар өтетін орны мен уақыты: 03.12.2026 жылы сағат 11.00-де,
Маңғыстау облысы, Манғыстау ауданы, Сайөотес а.о., Сайөотес ауылы, Мәдениет үйінде өтеді. 
 Платформа ZOOM: https://us06web.zoom.us/j/83358793440?pwd=QfQFxXS1ruIkg8JApAatA

aZ5o9ramJ.1
Конференция идентификаторы: 833 5879 3440
Кіру коды: 642255
Тұтынушы: «КОМ-МҰНАЙ» ЖШС, БСН: 001040000537, 8-777-559-1864; yekaterina.

arustamova@magnetic.kz 
Жобаны әзірлеуші: «Рекорд Консалт» ЖШС, Ақтау қ. 17-шағын аудан, 20-үй, 21-ғимарат, тел: 

87014848005. БСН: 100740003476, «KJS Project & Consulting» ЖШС, Маңғыстау облысы, Актау 
қ., 29а ш/а, 54-ғимарат, тел. +7 (7292) 55 00 53, эл.пошта: kjs_project@inbox.ru

Құжаттама https://ndbecology.gov.kz порталында және https://www.gov.kz/memleket/entities/
mangystau-eco/documents/ интернет-ресурста  

Материалдарды сұратуға болатын электрондық пошта мекенжайы және телефон нөмірі: 
too_record_konsalt@mail.ru,  87017763393

Ескертулер мен ұсыныстар https://ndbecology.gov.kz, және электр. ЖАО мекенжайы 
s.bazarbay@mangystau.gov.kz сайтында қабылданады.

МҰРАГЕРЛЕРІН ІЗДЕУ
Нотариус Ауданбаева Г.  2026 жылы  15 мамырда   қайтыс болған   Куспанова 

Гулшат Курыметованың мұрагерлеріне іздеу салады. Барлық мұрагерлеріне осы 
хабарлама шыққан күннен бастап бір ай мерзім ішінде Маңғыстау ауданы, Шетпе 
ауылы, Орталық ш/а №1 үй, 4-пәтер мекенжайы бойынша орналасқан нотариус 
кеңсесіне хабарласуларыңызды сұрайды. 

Тел: 8 702 303 90 80
№438

***
Нотариус Ауданбаева Г.  2026 жылы  21 сәуірде   қайтыс болған Таймасов 

Мереке Таймасовичтің мұрагерлеріне іздеу салады. Барлық мұрагерлеріне осы 
хабарлама шыққан күннен бастап бір ай мерзім ішінде Маңғыстау ауданы, Шетпе 
ауылы, Орталық ш/а №1 үй, 4-пәтер мекенжайы бойынша орналасқан нотариус 
кеңсесіне хабарласуларыңызды сұрайды. 

Тел: 8 702 303 90 80
№445

***
Нотариус Ауданбаева Г.  2026 жылы  25 ақпанда   қайтыс болған Тилегенова 

Асылдың мұрагерлеріне іздеу салады. Барлық мұрагерлеріне осы хабарлама 
шыққан күннен бастап бір ай мерзім ішінде Маңғыстау ауданы, Шетпе ауылы, 
Орталық ш/а №1 үй, 4-пәтер мекенжайы бойынша орналасқан нотариус кеңсесіне 
хабарласуларыңызды сұрайды. 

Тел: 8 702 303 90 80
№448

ҚОҒАМДЫҚ 
ТЫҢДАУ

«Бузачи Нефть» ЖШС 1. «Шығыс Қаратұрын кен орны-
на жаңғырту №6 жұмыс жобасының» Теңіз Қаратұрын, Шығыс 
Қаратұрын кен орындарын жайластыру. «Бузачи Нефть» ЖШС 
келісімшарттық аумақтарында мұнай жинау және тасымалдау жүйесі 
(сметалық құжаттамасыз)»; жұмыс жобасына ҚОҚБ;

2. «Шығыс Қаратұрын кен орнына жаңғырту №3 жұмыс 
жобасының» Теңіз Қаратұрын, Шығыс Қаратұрын кен орындарын 
жайластыру. «Бузачи Нефть» ЖШС келісімшарттық аумақтарында 
мұнай жинау және тасымалдау жүйесі (сметалық құжаттамасыз) жо-
басына «№1 кеңейту Шығыс Қаратұрын кен орның жаңғырту жұмыс 
жобасы» ҚОҚБ;

3. «Маңғыстау облысы, Маңғыстау ауданы» суды алдын ала ағызу 
қондырғысын реконструкциялау» жұмыс жобасына ҚОҚБ;

4. «Шығыс Қаратұрын кен орның жаңғырту №5 жұмыс 
жобасының» Теңіз Қаратұрын, Шығыс Қаратұрын кен орындарын 
жайластыру. «Бузачи Нефть» ЖШС келісімшарттық аумақтарында 
мұнай жинау және тасымалдау жүйесі»; жұмыс жобасына ҚОҚБ;

5. Теңіз Қаратұрын кен орнын жаңғырту №6 жұмыс жобасын 
Теңіз Қаратұрын, Шығыс Қаратұрын кен орындарын жайластыру. 
«Бузачи Нефть» ЖШС келісімшарттық аумақтарында мұнай жинау 
және тасымалдау жүйесінің «Теңіз Қаратұрын кен орның жаңғырту 
№2 жұмыс жобасын жаңғырту» жұмыс жобасына ҚОҚБ;

6. «Теңіз Қаратұрын кен орнын жаңғырту №7» жұмыс жобасын 
Теңіз Қаратұрын, Шығыс Қаратұрын кен орындарын жайластыру. 
«Бузачи Нефть» ЖШС келісімшарттық аумақтарында мұнай жинау 
және тасымалдау жүйесінің» Жұмыс жобасына ҚОҚБ;

7. «Шығыс Қаратұрын және Солтүстік-Шығыс Қаратұрын» кен 
орындары үшін 2027–2029 жылдарға арналған атмосфераға ластау
шы заттар шығарындылары нормативтері (РЕШН), ҚББ, ӨЭББ, 
ТҚІЖ жобаларын түзету; стационарлық көздерді түгендеу жобасы;

8. «Теңіз Қаратұрын» кен орны үшін 2027 жылға арналған 
атмосфераға ластаушы заттар шығарындылары нормативтері 
(РЕШН), төгінділер нормативтері (ТН), ҚББ, ӨЭББ, ТҚІЖ жобала
рын түзету; стационарлық көздерді түгендеу жобалары бойынша 
ашық жиналыс түріндегі қоғамдық тыңдаулардың өткізілетіні ту-
ралы хабарлайды. 

Қоғамдық тыңдаулардың өткізілетін күні, уақыты және орны: 
2026 жылғы 19 қараша, сағат 11:00-де, Маңғыстау облысы, Маңғыстау 
ауданы, Шебір а.о., Шебір ауылы мәдениет үйі ғимаратында өтеді.

Жобаның орналасқан жерінің және ықпал ету аумағының 
географиялық координаттары: 45°21,54” c.е. 52°19,41” ш.б.

Тапсырыс берушінің атауы және байланыс деректері: «Бузачи 
Нефть» ЖШС, Ақтау қаласы, 13-шағын ауданы, 32В ғимарат. тел: 8 
(7292) 290-211. БСН 931240001487, Эколог: Тажмуратова Кунсулу, 
телефон 87775996014.

Жобаны әзірлеушілердің атауы және байланыс деректері: «Рекорд 
Консалт» ЖШС, Ақтөбе қ. Маресева, 38, 7-бөлме, тел: 87014848005. 
БИН: 100740003476, «Мұнай және газ жобалау институты» ЖШС, 
БСН: 020540002582, Актау қ., 14 ш/а, 61/1 ғимарат, e-mail: info@
pinig.kz

Онлайн қосылу сілтемелері:
https://us05web.zoom.us/j/83842602890?pwd=a1fu9wNJbAJp1TT

MG1t2pn0DrDkTBt.1
  Конференция идентификаторы: 838 4260 2890, Кіру коды: 

3Qq1Bi
Қоғамдық тыңдауларды ұйымдастыруға жауапты жергілікті 

атқарушы органның атауы және байланыс деректері: «Маңғыстау 
облысының Табиғи ресурстар және табиғат пайдалануды реттеу 
басқармасы» ММ, Экологиялық сараптама жобалары бөлімі, бас ма-
ман Базарбай С.С., e-mail: s.bazarbay@mangystau.gov.kz, тел.: 8 (7292) 
43-10-88, 8 (778) 113-98-97.

Ескертулер мен ұсыныстар https://ndbecology.gov.kz/ сайтында 
және s.bazarbay@mangystau.gov.kz электрондық поштасы арқылы 
қабылданады.

Жоба құжаттамасы https://ndbecology.gov.kz/ ақпараттық 
жүйесінде және https://www.gov.kz/memleket/entities/mangystau-
eco/documents/ интернет-ресурсында орналастырылған. Қосымша 
ақпарат тел.: 87789166528

БАЛАЛАРДЫҢ САПАЛЫ БІЛІМ АЛЫП, 
ДҰРЫС ТАМАҚТАНУЫ – МЕМЛЕ-
КЕТ ЖҮРГІЗІП ОТЫРҒАН ӘЛЕУМЕТТІК 
САЯСАТТЫҢ МАҢЫЗДЫ БАҒЫТТАРЫНЫҢ 
БІРІ. ОСЫ МАҚСАТТА МАҢҒЫСТАУ ОБ-
ЛЫСЫНДА ӘЛЕУМЕТТІК ТҰРҒЫДАН 
ҚОЛДАУДЫ ҚАЖЕТ ЕТЕТІН 
ОТБАСЫЛАРДЫҢ БАЛАЛАРЫНА 
МЕМЛЕКЕТТІК МЕКТЕПКЕ ДЕЙІНГІ 
ҰЙЫМДАРДА ТЕГІН ТАМАҚТАНУ 
МҮМКІНДІГІ ҚАРАСТЫРЫЛҒАН.

Маңғыстау облысы әкімінің 2024 жылғы 4 қаңтардағы 
«Маңғыстау облысының мемлекеттік мектепке дейінгі 
ұйымдарында тәрбиеленушілерді тамақтандыруға кететін 
шығындарды өтеу туралы» қаулысына сәйкес мемлекеттік 
балабақшаларда тәрбиеленетін аталған санаттағы балаларға 
тамақтану шығындарына заң шеңберінде қолдау көрсетіледі.

Аталған әлеуметтік қолдау:
– Жетім балаларға және ата-анасының қамқорлығынсыз 

қалған балаларға. 
– Даму мүмкіндігі шектеулі және мүгедектігі бар бала

ларға.
– Атаулы әлеуметтік көмек алатын немесе жан басына 

шаққандағы орташа табысы ең төменгі күнкөріс деңгейінен 
төмен отбасылардан шыққан балаларға дәлелдемелі құжат 
негізінде көрсетіледі.

Бұл ата-аналардың қаржылық жүктемесін азайтып қана 
қоймай, әрбір баланың балабақшада сапалы әрі тең жағдайда 
тәрбиеленуіне мүмкіндік береді.

Ата-ана немесе баланың заңды өкілі аталған санаттардың 
біріне жататын болса, тиісті құжаттарды мектепке дейінгі 
ұйым әкімшілігіне тапсырып, тегін тамақтану құқығын рә
сімдей алады.

Қосымша ақпарат алу үшін балаңыз тәрбиеленіп жатқан 
мектепке дейінгі ұйымға немесе білім бөліміне хабарласуға 
болады.

 Жазира ШАРИОВА, 
мектепке дейінгі ұйымдар бойынша статист маман. 

№451

МАҢҒЫСТАУ ОБЛЫСЫНДА ӘЛЕУМЕТТІК ТҰРҒЫДАН 
ОСАЛ ТОПТАҒЫ ОТБАСЫ БАЛАЛАРЫНЫҢ  

ТАМАҚТАНУ ШЫҒЫНДАРЫНА ҚОЛДАУ


